
Numri i lëndës: 2024:038145 

Datë: 02.05.2024 

Numri i dokumentit:     05648225 

PKR.nr.95/2024 

NË EMËR TË POPULLIT 

 

GJYKATA THEMELORE NË PRISHTINË-DEPARTAMENTI PËR KRIME TË 

RËNDA, kryetari i trupit gjykues-gjyqtari Alban Ajvazi, me bashkëpunëtorin profesional 

Leutrim Hoti, në çështjen penale kundër të akuzuarve: E.D.1 për shkak të veprës penale Posedimi 

i paautorizuar i narkotikëve, substancave psikotrope ose analoge nga neni 269 par.1 të KPRK-së 

dhe A.G për shkak të veprës penale Posedim i paautorizuar i narkotikëve, substancave psikotrope 

ose analoge nga neni 269 par.2 të KPRK-së, të akuzuar sipas aktakuzës së sipas aktakuzës së 

Prokurorisë Themelore në Prishtinë-Departamenti për Krime të Rënda PP.I.nr.25/24, datë 

25.04.2024, pas mbajtjes së shqyrtimit fillestar me datë 05.04.2024, në të cilën kanë marrë pjesë 

Prokurori i Shtetit, të akuzuarit dhe mbrojtësit e tyre, në të njëjtën ditë mori dhe shpalli 

publikisht, ndërsa me datë 02.05.2024 përpiloi këtë:   

 

A K T GJ Y K I M 

Të akuzuarit: 

 

I. E.D.1, nga i ati N. dhe ëma B., e gjinisë R., i lindur me ..., në Mitrovicë, me vendbanim në 

fshati ..., Komuna e Fushë Kosovës, ka të kryer fakultetin, i  martuar, i gjendjes së mesme 

ekonomike, me nr. personal ...,  shqiptar, shtetas i Republikës së Kosovës, ka qenë në masën e 

paraqitjes në stacion policor nga data 31.01.2024 deri më datën 30.04.2024. 

 

II. A.G, nga i ati J. dhe nëna H., e gjinisë L., i lindur me ..., në  Podujevë, me vendbanim në ... 

Fushë Kosovë, ka të kryer shkollën e mesme, i  pamartuar, i gjendjes së mesme ekonomike, me 

nr. personal ...,  shqiptar, shtetas i Republikës së Kosovës, ka qenë në masën e paraqitjes në 

stacion policor nga data 31.01.2024 deri më datën 30.04.2024. 

 

JANË FAJTORË 

I 

 

I akuzuari E.D.1, për shkak se me date 31.01.2024 rreth orës 21:00, në Fushë Kosovë, ka 

poseduar pa autorizim substance narkotike, psikotrope dhe  analoge të cilat janë shpallur  me ligj 

si narkotik, ashtu që gjatë kontrollit nga ana e policisë Njësia DHTN-në Prishtinë, derisa i 

pandehuri ishte duke e drejtuar veturën e tipit Opel “Corsa” ngjyre e kuqe me targa ..., është 

ndaluar nga ana e policisë dhe gjatë kontrollit nga ana e policisë në afërsi të Kafiterisë Cafe Bar 

Gold i është gjetur një sasi e substancës narkotike e llojit marihuanë me peshë 1 gram e cila 

substancë narkotike iu është sekuestruar nga ana e Policisë, prej të pandehurit të lartcekur E.D,- 

 

- Me këtë ka kryer veprën penale Posedimi i paautorizuar i narkotikëve, substancave psikotrope 

ose analoge nga neni 269 par.1 të KPRK-së. 

II 

 

I akuzuari A.G, për shkak se me date 31.01.2024 rreth orës 21:00, në Fushë Kosovë, ka poseduar 

pa autorizim substance narkotike, psikotrope dhe  analoge të cilat janë shpallur  me ligj si 

narkotik, ashtu që gjatë kontrollit nga ana e policisë Njësia DHTN-në Prishtinë, derisa i 

pandehuri ishte në  veturën e tipit Shkoda ngjyre e hiri me targa ..., është ndaluar nga ana e 

policisë dhe gjatë kontrollit nga ana e policisë në afërsi të Kafiterisë Cafe Bar Gold i është gjetur 

një sasi e substancës narkotike e llojit marihuanë me peshë 0.9 gram e cila substancë narktotike 

iu është sekuestruar nga ana e Policisë, prej të pandehurit të lartcekur A.G,- 

 

- Me këtë ka kryer veprën penale Posedim i paautorizuar i narkotikëve, substancave psikotrope 

ose analoge nga neni 269 par.2 të KPRK-së. 

 

Andaj konform neneve 7, 17, 21, 38, 43, 48, 49, 69, 70, 71 dhe 72 të KPRK-së, si dhe neneve 

364 dhe 449 të akuzuarit: 

I GJYKON 

 

Të akuzuarin E.D.1 me dënim me burgim në kohëzgjatje prej 6 (gjashtë) muaj, i cili dënim nuk 

do të ekzekutohet nëse i akuzuari brenda periudhës së verifikimit në kohëzgjatje prej 1 (një) viti 

nga dita e plotfuqishmërisë së këtij aktgjykimi nuk kryen vepër tjetër penale dhe me DËNIM 

ME GJOBË në shumë prej 400 (katërqind) Euro, të cilin dënim me gjobë obligohet ta paguaj 

në afat prej 15 ditësh, pas plotfuqishmërisë së aktgjykimit. 

 

Të akuzuarin A.G me DËNIM ME GJOBË në shumë prej 400 (katërqind) Euro, të cilin dënim 

me gjobë obligohet ta paguaj në afat prej 15 ditësh, pas plotfuqishmërisë së aktgjykimit. 

 

Në bazë të nenit 43 par.3 të KPRK-së, nëse të akuzuarit nuk dëshirojnë ose nuk mund të paguajë 

gjobën, gjykata mund të zëvendësojë dënimin me gjobë me dënim me burgim. Kur dënimi me 

gjobë zëvendësohet me dënimin me burgim, njëzet (20) Euro gjobë llogaritet barabartë me një 

(1) ditë burgim.  

 

URDHËR - URDHËROHET konfiskimi i përhershëm i sendeve, substancës narkotike të llojit 

marihuanë me peshë 1 gram dhe 0.9 gram, të cekura si në dispozitiv të këtij aktgjykimi. Pas 

plotfuqishmërisë së këtij aktgjykimi, këto sende duhet të shkatërrohen nga Policia e Kosovës, në 

bashkëpunimin me Prokurorinë Themelore në Prishtinë. 

 

Obligohen të akuzuarit që të paguajnë shpenzimet e procedurës secili veç e veç dhe atë për 

paushallin gjyqësor shumën prej pesëdhjetë (50) €, në emër të Fondit për mbrojtjen e viktimave 

të paguajë shumën prej pesëdhjetë (50) €,  të gjitha këto në afat prej 15 ditësh nga dita e 

plotfuqishmërisë së këtij aktgjykimi. 

A r s y e t i m 

 

Prokuroria Themelore në Prishtinë /Departamenti për Krime të Rënda, ka paraqitur aktakuzë nën 

shenjën PP.I.nr.25/24, datë 25.04.2024, ndaj të akuzuarve E.D, L.B dhe D.L për shkak të veprës 

penale në bashkëkryerje Blerja, posedimi, shpërndarja dhe shitja e paautorizuar e narkotikëve 

nga neni 267 par.1 lidhur me nenin 31 të KPRK-së, E.D.1 për shkak të veprës penale Posedimi 

i paautorizuar i narkotikëve, substancave psikotrope ose analoge nga neni 269 par.1 të KPRK-së 

dhe A.G për shkak të veprës penale Posedim i paautorizuar i narkotikëve, substancave psikotrope 

ose analoge nga neni 269 par.2 të KPRK-së. 

Gjykata në këtë çështje penale ka caktuar seancën e shqyrtimit fillestar me datën 30.04.2024 ndaj 

të akuzuarve për veprat penale që i vihen në barrë sipas aktakuzës së Prokurorisë Themelore në 

Prishtinë-Departamenti për Krime të Rënda, në të cilën seancë pas leximit të aktakuzës nga 

prokurori i shteti, gjykata të akuzuarve i’a dha mundësin për ta pranuar fajësinë apo të deklarohen 

të pafajshëm, të akuzuarit: E.D, L.B dhe D.L, u deklaruan të pa fajshëm për veprat penale që i 

ngarkon akuza, ndërsa të akuzuarit E.D.1 dhe A.G u deklaruan fajtorë për veprat penale që i 

ngarkon aktakuza. 

 

Meqenëse të akuzuarit E.D.1 dhe A.G, kanë pranuar fajësinë për veprat penale që i vihen në 

barrë, gjykata me aktvendimin në shenjën PKR.nr.92/2024 të datës 02.05.2024 e ka veçuar 

procedurën për të njëjtin për hir të ekonomizimit dhe efikasitetit të procedurës. 

 

Të akuzuarit E.D.1 dhe A.G në shqyrtimin fillestar, deklaruan se e kanë kuptuar aktakuzën në 

tërësi dhe me vullnet të plotë dhe të vetëdijshëm, për pasojat e pranimit të fajësisë, e kanë pranuar 

në tërësi fajësinë për veprat penale, të cilat i vihen në barrë sipas aktakuzës së prokurorit të shtetit, 

si dhe janë penduar,  i kanë premtuar gjykatës se në të ardhmen nuk do të përsërisin vepra penale. 

 

Prokurori i shtetit lidhur me pranimin e fajësisë nga të akuzuarit, ka deklaruar se: pranimi i 

fajësisë është në përputhje me provat me të cilat është ngritur aktakuza dhe pranimi është bërë 

pas konsultimit të mjaftueshëm me mbrojtësit e tyre si dhe i ka propozuar gjykatës që të aprovoj 

këtë pranim. 

 

Mbrojtësja e të akuzuarit E.D.1, av. Fanol Krasniqi lidhur me pranimin e fajësisë nga i mbrojturi 

i saj ka deklaruar se: e mbështes deklarimin lidhur me pranimin e fajësisë nga ana e te mbrojturit 

tim, pranim ky i bere ne mënyre vullnetare pa presion ne konsultim te mjaftueshëm me mua si 

mbrojtës duke ja sqaruar gjitha përparësitë dhe pasojat, andaj gjykatës i propozoj qe te njëjtën ta 

aprovoj. Si rrethanë lehtësuese gjykata te merr parasysh ketë pranim fajësi kontributin e dhen 

nga faza fillestare e gjate hetimit te merr parasysh ndryshimin e rrethanave familjare ku i 

mbrojturi ime është baba i një fëmije, andaj mbi ketë baza i propozoj gjykatës t’i shqiptohet një 

dënim të kushtëzuar me kohe minimale. 

   

Mbrojtësi i të akuzuarit A.G, av. Adrianit Ibrahimi, lidhur me pranimin e fajësisë nga i mbrojturi 

i tij ka deklaruar se: pajtohem me pranimin e fajësisë nga i mbrojturi im sepse paraprakisht është 

bere konsultimi i mjaftueshëm me mua si mbrojtës dhe pranimi i fajësisë  është bërë me vullnet 

dhe pa presion, me rastin e matjes se dënimit propozojmë qe gjykata ta merr parasysh faktin se i 

mbrojturi im e ka pranuar fajësinë qysh me rastin e deklaratës se pare ne polici dhe prokurori, ka 

qene bashkëpunues maksimalisht. I njëjti është student i rregullt dhe ne marrëdhënie te rregullt 

te punës është mbajtës i familjes, i njëjti është hera e pare qe ka ren ndesh me ligjin nuk është 

dënuar me pare, propozojmë qe gjykata te shqiptoj një dënim sa me te bute. 

 

Meqë të akuzuarit e kanë pranuar fajësinë në tërësi për kryerjen e veprës penale si në dispozitiv 

të këtij aktgjykimi, pasi paraprakisht janë njoftuar nga gjykata, me benefitet dhe pasojat e 

pranimit të fajësisë, pranim i cili është bërë vullnetarisht, pranim i cili mbështetet në faktet e 

çështjes dhe provat materiale që përmban aktakuza, dhe se aktakuza nuk përmban asnjë shkelje 

ligjore apo gabim faktik, Gjykata vlerësoi se janë përmbushur të gjitha kërkesat ligjore nga neni 

242 të KPPRK-së, që të pranohet deklarata e të pandehurve për pranimin e fajësisë për kryerjen 

e kësaj vepre penale dhe të njëjtën edhe e ka aprovuar, pasi që pranimi i fajësisë gjen mbështetje 

edhe në provat tjera që gjenden në shkresat e lëndës, ashtu që nuk ka administruar asnjë provë 

për të vërtetuar gjendjen faktike. 



 Numri i lëndës: 2024:038145 
 Datë: 02.05.2024 
 Numri i dokumentit: 05648225 
 

4 (5)  

   
2
0
2
4
:1
2
7
4
3
4

 

 

Nga pranimi i fajësisë nga të akuzuarit, në shqyrtimin fillestar u vërtetua se me datë, kohë dhe 

vend si në dispozitivin e aktakuzës së ngritur ndaj tyre, kanë kryer veprën penale për të cilën 

akuzohen. 

 

Pranimi i fajësisë, po ashtu gjen mbështetje, në shkresat e lëndës siç janë: deklarata e 

dëshmitarëve: A.M dhe A.SH, raporti informues për konfirmim të bastisjes me numër të rastit 

R-2024-XI-DKKO-HTN-PR-19 i datës 31.01.2024 nga Policia e Kosovës- DHTN-DKKO-

Prishtinë, procesverbali I kontrollit të banesës datë 31.01.2024  me numër të rastit i R-2024-XI-

DKKO-HTN-PR-19 të datës 31.01.2024 nga Policia e Kosovës - DHTN-DKKO-Prishtinë, 

procesverbali i kontrollit të Lokalit datë 31.01.2024  me numër të rastit i R-2024-XI-DKKO-

HTN-PR-19 të datës 31.01.2024 nga Policia e Kosovës- DHTN-DKKO-Prishtinë, vërtetimet 

mbi sekuestrimin e provave apo pasurisë datë 31.01.2024  me numër të rastit R-2024-XI-DKKO-

HTN-PR-19 i datës 31.01.2024 nga Policia e Kosovës- DHTN-DKKO-Prishtinë, fotoalbumi nga 

Njësia e Forenzikës lidhur me numrin e rastit me numër të rastit R-2024-XI-DKKO-HTN-PR-

19 i datës 31.01.2024, raporti i ekspertizës  nga Agjencia e Kosovës për Forenzikë me numër 

AKF/2024- 0594/24 – 577, i datës 21.03.2024, lidhur me ekzaminimin e substancës narkotike  

si dhe të shikohen shkresat e tjera të lëndës, nga të cilat rezulton se në veprimet e të akuzuarve 

formësohen të gjitha elementet qenësore objektive dhe subjektive të veprës penale Posedimi i 

paautorizuar i narkotikëve, substancave psikotrope ose analoge nga neni 269 par.1 të KPRK-së 

dhe veprës penale Posedimi i paautorizuar i narkotikëve, substancave psikotrope ose analoge nga 

neni 269 par.2 të KPRK-së. 

 

Nga paragrafi par.1 të nenit 269 të KPRK-së, është parashikuar forma themelore e kryerjes së 

veprës penale, Posedimi i paautorizuar i narkotikëve, substancave psikotrope ose analoge nga 

neni 269 par.1 të KPRK-së, sipas së cilës dispozitë është paraparë se këtë vepër e kryen: “Kushdo 

që pa autorizim posedon narkotikë, substanca psikotrope apo analoge, dënohet me gjobë dhe me 

burgim prej një (1) deri në tre (3) vjet”. 

Nga paragrafi par.2 të nenit 269 të KPRK-së, është parashikuar forma themelore e kryerjes së 

veprës penale Posedimi i paautorizuar i narkotikëve, substancave psikotrope ose analoge nga 

neni 269 par.2 të KPRK-së, sipas së cilës dispozitë është paraparë se këtë vepër e kryen: “Kryesi 

që kryen veprën nga paragrafi 1. i këtij neni për herë të parë dhe i cili posedon më pak 

se tre (3) gram të substancave narkotike apo substancave psikotropike ose analoge dënohet me 

gjobë ose me burgim deri në një (1) vit”. 

 

Ndërsa, nga pranimi i fajësisë nga të akuzuarit, këto pranime gjejnë mbështetje edhe në provat 

tjera që gjenden në shkresat e lëndës, del se në veprimet e të akuzuarve manifestohen të gjitha 

elementet e veprave penale të lartcekura.  

 

Kështu që duke u bazuar në këto dispozita ligjore, gjykata i ka shpallur fajtor të akuzuarit, për 

shkak të veprave penale që i vihen në barrë, ngase me veprimet e të njëjtëve konsumohen të 

gjitha tiparet e këtyre veprave penale dhe se për të njëjtat janë edhe penalisht përgjegjës.  

 

Gjykata me rastin e matjes dhe përcaktimit të lartësisë dhe llojit të sanksionit penal për të 

akuzuarit, i vlerësoi të gjitha rrethanat relevante rënduese dhe lehtësuese, në kuptim të nenit 69 

dhe 70 të KPRK-së, andaj si rrethanë veçanërisht lehtësuese për të akuzuarit mori faktin se të 

njëjtit e kanë pranuar fajësinë, derisa si rrethanë lehtësuese gjithashtu vlerësoi, pendimin e thellë 

dhe shprehjen e keqardhjes para gjykatës për kryerjen e veprave penale, premtimin e tyre se në 

të ardhmen nuk do të përsërisin asnjëherë këto veprime, se janë mbajtës të familjes ndërsa si 

rrethanë rënduese ndaj të njëjtëve gjykata gjeti mënyrën si i kanë kryer veprat penale, shkallën e 

lartë të pjesëmarrjes së të akuzuarve në kryerjen e veprave penale. Andaj gjykata duke i pasur 

parasysh të gjitha rrethanat e lartcekura dhe dispozitave nga neni 71 dhe 72 të KPRK-së, i 

shqiptoj dënim nën kufirin e paraparë me ligj dhe sanksionin penal përkatës si në dispozitiv të 

këtij aktgjykimi, me bindje se ky sanksion i tillë penal, është në përputhshmëri të plotë me 

shkallën e rrezikshmërisë shoqërore të këtyre veprave penale dhe përgjegjësisë penale të të 

akuzuarit dhe se dënimet e shqiptuara do të ndikojnë në riedukimin, risocializimin dhe 

parandalimin e të akuzuarve dhe personave tjerë nga kryerja e veprave penale në të ardhmen, me 

çka edhe do të arrihet qëllimi i përgjithshëm dhe i veçantë i dënimit komfor nenit 38 të KPRK-

së. 

 

Vendimi lidhur me konfiskimin, u mor në bazë të neneve 269 par.3 të KPRK-së si dhe nenit 276 

par.1 dhe par.2, pika.2.4 të KPPRK-së. 

 

Vendimi lidhur me shpenzimet e procedurës penale kundër të akuzuarve, do të merret në bazë të 

llogarisë përfundimtare të kësaj gjykate, ndërkaq shpenzimet në emër të paushallit gjyqësor janë 

marrë  konform nenit 449 par.3 të KPRK-së.  

Vendimi lidhur taksën për programin e kompensimit të viktimave u mor konform nenit 39 par.3, 

pika.3.2 të Ligjit për Kompensimin e Viktimave të Krimit (Ligji nr. 05/L036). 

 

Nga arsyet e cekura më lartë, e në pajtim me dispozitat ligjore nga neni 364 të KPPRK-së, u 

vendos si në dispozitiv të këtij Aktgjykimi. 

 

GJYKATA THEMELORE  NË PRISHTINE 

Departamenti për Krime të Rënda 

PKR.nr.95/2024, datë 02.05.2024 

 

 

G j y q t a r i 

 

                                                                                             ____________________ 

 

                                                                                               Alban Ajvazi 

 

 

KËSHILLË JURIDIKE: Kundër këtij aktgjykimi është e lejuar ankesa në afat prej 30 

(tridhjetë) ditëve nga koha e pranimit të të njëjtit, Gjykatës së Apelit në Prishtinë, nëpërmjet 

kësaj Gjykate Themelore. 


